
«Ez gara komertzialak
izan; herrigintzan
ibiliizan gara»

Jon Zabaleta
llustratzailea » 28

Fiskalak karguak kendu dizkie
hamabi gazteri, eta libre daude

Auzitegi Nazionaleko fiskalak 28 auzipetuetatik hamaseirentzat seina urte eskatu ditu, torturapeko deklarazioetan
oinarrituta @ Epaiketa gaur amaituko da, defentsaren ondorioekin eta auzipetuen azken hitz hartzearekin «a

Talibanek 141 lagun hil dituzte Pakistango eskola militar batean; horietatik 132 adingabeak, militarren seme-alabak
gehienak @ Mendekuzko ekintza izan dela esan dute, Afganistango tribu eremuetan eginiko erasoei erantzuteko 2

Gorenak atzeratu egin du
Frantziako presoaldia
aintzat hartzeaz ebaztea

Espainiako Auzitegi Gorena urta-
rrilaren 13an bilduko da berriz.
Argudiatu dute Pikabeari eta fis-
kalari galdetu nahi dietela eraba-
kia hartu aurretik. Jaurlaritzak
espero du hamabost magistra-
tuek presioetatik kanpo erabaki-
tzea. Sortuk, berriz, Europaren
esku hartzeaeskatudu. e 6

Begiraden kodeak
deskodetzen

Aldartek eta EHGAMek gay eta
lesbianen frankismoko bizipenak
jaso dituzte Begirada ausartakli-
buruan. Isilarazitako istorioak
azaleratu nahi izan dituzte. » 10

CNAk Basauriko Edesa
zabalduko du, baina 2015
amaieran lekuz aldatuko

Basauriko lantegian 40 lanpostu
sortuko dituela esan du CNAK, Fa-
gor Etxetresnen jabe berriak. Ter-
moen jarduerari helduko dio, eta
urtarriletik aurrera hasteko prest
da, baina 2015. urtearen amaiera-
rako Basauriko jarduera CNAk Gi-
puzkoan duen beste lantegiren
batera eramango du. Urtarrilean
lanean hasiko diren 40 lagunigero
ere lana izango dutelaziurtatu die,
baina ez Basaurin. ¢ 16

Kirola 24 77
Asegarcerekin jokatuko 10 S|(U g

du binakakoa Aitor katslogoas
Zubietak, Aspek utzita

Julen Retegik eta Benat Rezustak
lehen aldiz jokatuko dute binaka-
ko txapelketa titular gisa Aspere-
kin. Asegarcek, bestalde, Jon An-
der Albisu eta Ifaki Artola bikote
gaztea izango du. Aitor Zubietak,
berriz, Aspekoa izan arren, Ase-
garcerekin jokatuko du, eta Pablo
Berasaluze izango du kide. » 24

O Gaurkoa

aldeko mobili

egiradak. Ho-
riek dira Aldar-
tek eta EHGAM-
ek aurkeztu be-
rri duten libu-
ruaren ardatza:
soak. Alde batetik, frankismoan
eta trantsizio garaian maitatu
nahi izan zuten gay eta lesbianen
behakoak bildu dituzte Begirada
ausartakliburuan. Bestetik, garai
horietan beren sexualitateaz go-
zatu nahi zutenen soak oroitarazi
dituzte, garai horretan begi kol-
peak baitziren debekatutako eta
jazarritako izaera hori kudeatze-
ko eguneroko baliabidea.
Begirada ausartakliburuak
frankismoa eta trantsizio garaia
ezagutu zuten hamahiru lagunen
bizitzak bildu ditu. Aldarte sexu
askatasunerako ikerketa eta do-
kumentazio zentroak eta EHGAM
Euskal Herriko Gay-Les Askapen
Mugimenduak egindako libu-
ruak «oroimen historikoaren
eremu hori berreskuratzeko hel-
burua» du, Inmaculada Mujika
Aldarteko kideak azaldu duenez.
«Haiek diktadurapean izan zi-
tuzten hainbat eta hainbat arazok
bere horretan dirauten neurrian,
beharrezkoa da horien inguruan
hausnarketa sakona egitea, gure
iritziz», esan du, La Bolsa eraiki-
nean, liburuaren aurkezpenean.
Lekukotza horietan aipatu be-
giradak liburuaren zehar lerro
dira, baita orduko gizarte «miso-
ginoaren» isla ematen dutenak
ere, Mujikaren iritziz. Hain zuzen
ere, gizonen arteko begiradak eta
emakumeen artekoak ezberdi-
nak ziren, Iiiigo Bilbao EHGAMe-
kokidearen arabera. Liburuko gi-

Aldartek eta EHGAMek frankismoa eta trantsizioa ezagutu
zuten hamahiru gay eta lesbianaren lekukotzak bildu
dituzte ‘Begirada ausartak’ liburuan, urteetan isilarazita
egon den memoria historikoaren eremu bat oroitarazteko.

Begirada haiek...

enl7a

A 1

1a, 2014ko abend;

zonak bat datoz nolako begirada
zuten azaltzean: «Bat-batekoa,
kaletarra, ausarta, lotsagabea,
irekia eta kale gorrian eskainita-
koa». Emakumeen begiek, be-
rTiz, toki «lasaiagoak eta gertu-
koak» aukeratzen zituzten bila-
ketari ekiteko. «Andrazkoen
begiradak ez bide ziren, gainera,
hain zuzen eta berehalakoak».

Atzera begirako hausnarketa
horiek egungo egoerarekin alde-
ratu dituzte liburuaren egileek,
eta garai bateko begirada haiek
«kasik desagertu» direla gaine-
ratudute. «Teknologiak aldaketa
zorrotzak eragin ditu, eta goitik
behera aldatu ditu gizonezko bik
edo emakumezko bik elkar eza-
gutzeko zituzten modu eta bide-
ak», azaldu du Mujikak.

Urteen joanarekin aldatu diren
beste hainbat alor islatzen dira li-
buruan, eta horien gaineko haus-
narketa egiteko parada eskain-
tzen da. Besteak beste, hainbat le-
kukotzak kuadrillaren garrantzia
islatzen dute. Emakume zein gi-
zon homosexualen kuadrillak
«0s0-0s0 heterogeneoak» izan
ohiziren, sufritzen zuten homo-
fobiak elkartuta. «Nola uler dai-
teke bestela Neguriko [Getxo, Biz-
kaia] etxe on-on bateko semeak
tabernan edo ohean Labe Garaie-
tako langile batekin bat egitea?».

Azalarazi gabeko historia

Hamaika dira liburuan modu ba-
tean edo bestean landutako
gaiak: ideologia guztietan izanda-
ko aurreiritziak, eskuin zein ez-
ker; seme-alaben homosexuali-
tatea familian bizitzeko modua;
hiesa; Eliza katolikoa... Horiek
guztiak hamahiru pertsonak
kontatuta. Lekukotzez gain, Be-

girada ausartakliburuak orduko
egoera argitzeko giltzak ematen
ditu. Aldartek eta EHGAMek na-

barmendu dute oso gutxi ikertu
dela genero nortasunagatik dik-
taduraren jazarpena jasan zuten
emakume eta gizonen egoera.
Are gehiago: aipatu arrazoienga-
tik atxilo hartu, askatasuna ken-
du eta jazarri zitzaizkien pertso-
nei buruzko daturik ez dago.

Ezkutuan geratu den historia
horiarelarriagoa izan da lesbia-
nenkasuan. Liburuak atal berezia
eskaintzen die emakumeak mai-
tatu zituzten emakumeei; gogo-
rarazten du haiek pairatu zuten
jazarpena «zeharka» gertatu ze-
la. Zapalkuntza hori familia, erli-
jio, eskola, hezkuntza eta psikia-
tren bidezkoa izan zela dio. Libu-
ruaren egileak gizonezko eta
emakumezko kopuru berbera el-
Kkarrizketatzen saiatu ziren, baina
ezinizan zuten lortu.

Testigantzak ez ezik, liburuak
garai horretako testuingurua ere
azaltzen du. Hain zuzen ere, fran-
kismoak, egonkortzen hasi zene-
tik aurrera, sexu eta genero nor-
tasun ezberdina zuten herrita-
rren aurkako jazarpena gogortu
zuen. 1954ko uztailean, homose-
xualitatea jazarri beharreko deli-
tuen zerrendan sartu zuen, Na-
gien eta Gaizkileen Aurkako Le-
gea aldatuz; haren bidez,
areagotu egin zen errepresio tres-
nek bioleta ezizenaz izendatu zi-
tuzten pertsonen aurkako jazar-
pena.

Liburuaren egileek gogorarazi
dute Eliza katolikoak, akademiak
eta medikuntzak babesa eman
ziotela jazarpen hari. Elizak fin-
katu zituen, hein handian, aginte
frankistaren oinarri ideologiko-

«Halaeta
guztizere,

gutzeko parada zegoela azaldu
du.

Sexualitatea deskubritzean
erreferentzia falta izaten zela
zehaztu du Sanchezek, eta,
horrenbestez, nork bere bidea
hartzen zuela. «Gaur egun
orientabideak emango dizkizu-
ten hainbat leku daude, baina
orduan...». Hutsune hori bete-
tzeko kuadrilla egoten zela oroi-
tarazi du. «Behin zer sentitzen
genuen aitortuta, ezizenen txan-
da heltzen zen lagunen artean;

gureari eutsi ez genuen besteei buruz hitz
- egiten haien izenak erabiliz, ezi-
genlﬁl'l” zena baizik». Eremu horretan
hitz egiteko askatasun handia-
Jose lgnacio Sanchez goa zutela esan du, eta handik
EHGAMeko kidea lehen borroka mugimenduak

@00 «Garai gogorraizan zen, ja-
zarpen handikoa. Ezinzenuen
zeure burua homosexual gisa
adierazi, baina, hala ere, elkar-
tzen jarraitzen genuen». Joselg-
nacio Sanchez (1946) Begirada
ausartak liburua egiteko ideia
izan zutenetako bat da, eta, aldi
berean, bizipenak kontatzen di-
tuztenetako bat.

«Bi aldiz jazarritako» pertso-
nez hitz egin du Sanchezek.
«Batzuk jazarrita geunden dikta-
durarena ez zen pentsamendua
genuelako, eta, aldi berean,
pentsamendu horren barrukoen
artean ere ezkutatu behar
genuen gure sexu joera». Tes-
tuinguru hartan «tentu handiz»
ibili behar zutela nabarmendu
du Sanchezek. «Hala eta guztiz
ere, gureari eutsi genion».
Sexualitatea klandestinitatean
bizitzeko prozesu hartan,
«pasaportea zuenak» Miarritze-
ra joateko aukera zuen.

Indarrean zegoen erregime-
nak zigortzen zuen sexualitate
mota bat deskubritzeko proze-
sua «tentuz» gertatzen zela
azaldu du. «Halako zerbait sen-
titzen dut, elkarri begiratzen
diogu, txoko bat topatzen duzu,
norbaitek esaten dizu billar bat
dagoela non maritxuak biltzen
diren... Maritxuak, noski, garai

ak. Nagien eta Gaizkileen Aurka-
ko Legea aldatu baino urte bat le-
henago, estatu frankistak eta Eli-
za katolikoak Konkordatua sina-
tu zuten; horren bitartez,
diktadurak bere egin zuen Eliza-
rendoktrina, baita familia eta ho-
mosexualitateari dagokionezere.

Eremu zientifikora ere zabaldu
zen jazarpena. Egileek gogora
ekarri dituzte homosexualitatea
gaixotasuntzat jo zuten zenbait
«ikerketa zientifiko». Gregorio
Mararon, Antonio Vallejo Najera
eta beste zenbait mediku ospe-
tsuk «gaitz» horren izaera «kri-

sortzen hasi ziren.

Mugimenduak egonkortzen
hasi zirenean «nahaste handia»
izan zela azaldu du Sanchezek.
«EHGAMen sorrera manifestua
irakurri nuen, non eta frantzisko-
tarren areto batean; babestu
gintuzten. Ordea, unibertsitate-
ko soziologia irakasle batekin
hitz egitera joan nintzenean,
hau bota zidan: ‘Gure herriak
behar duen azkena marikoiak
askatzea da’».

Sanchezek azaldu du gizon
homosexualen jazarpena han-
dia izan zela baina emakumez-
ko lesbianen gainekoa are
gogorragoa izan zela. «Bazter-
tuta geunden, baina gizonezko-
ak izaten jarraitzen genuen;
ezkondutako lesbianen kopu-
rua gizonezkoena baino askoz
handiagoa da. Erabat zapalduta
zeuden alor guztietan, are isila-
raziagoak. Gizonok izorratuta
egon ginen, baina emakumez-
koak, askoz ere izorratuago».

Liburuaren egitasmoak aurre-
ra egingo du, pertsona asko
geratu baitira kanpoan. Sanche-
zek azaldu du hainbatek ez
dutela beren istorioaren berri
eman nahi izan, baina lekukotza
horiek gordetzeko nahia berre-
tsi du, inon argitaratuko ez diren
arren. Norbanakoen istorio
horiek guztiek isilarazitako ira-
gan bat marrazten dutelako.

minal eta kutsakorra» argudiatu
zuten, baita osatzeko proposame-
nak egin ere: antzutu, ebakun-
tzak egin, animalien guruin en-
dokrinoak txertatu...

Franco diktadorea hil baino le-
hen zenbait arauren gogortasuna
apaldu zen arren, homosexualei
eta lesbianei jazarri zitzaizkien
gerora ere. Begirada ausartak li-
buruak orduko borrokaren berri
ematen du, baita egunera arte
izan duen arrastoarena ere. Hala,
hainbat lekukotza asmatutako
izenekin sinatuta daude: erabate-
ko onarpenik ezaren seinale.

SASTRE

Olentzero egunerako eskaintza bereziak

Jose Migel Barandiaran, 7 - 20240 ORDIZIA - Tel.: 943-88 1133

